
GOUVÈNÈ HOCHUL ANONSE NOUVO PWOTOKÒL POU ASIRE NOUYÒKÈ YO 
KONTINYE RESEVWA SÈVIS SWEN SANTE APRE ATAK SIBÈNETIK  

  
Change Healthcare kontinye restore sistèm yo apre atak sibènetik san parèy  

  
Depatman Sèvis Finansye Eta a pibliye yon lèt ki dekri pwotokòl pou konpayi 

asirans sante yo  
  
  

Gouvènè Hochul te anonse jodi a ke yo te mande konpayi asirans sante yo pou yo swiv 
nouvo pwotokòl yo epi ede founisè swen sante yo pou asire Nouyòkè yo gen aksè a 
sèvis swen sante san entèripsyon. Nou te pran mezi sa a apre yon atak sibènetik sou 
platfòm swen sante Change Healthcare, yon pati nan UnitedHealth Group, ki te sibi 
deranjman nan atak sibènetik nan sistèm reklamasyon ak peman yo nan dat 21 fevriye 
2024.  

  
"Chak Nouyòkè merite pou yo gen konfyans enfòmasyon finansye yo, ak done medikal 
sansib yo, an sekirite kont atak dijital ak entènèt sonb," Gouvènè Hochul te 
deklare. "Asirans ak founisè swen sante yo dwe travay ansanm pou garanti nenpòt 
evènman dijital pa anpeche moun yo resevwa swen apwopriye, epi administrasyon 
mwen an te repati 500 milyon dola pou ede lopital yo amelyore byen vit ak yon fason 
agresif sistèm yo ak pwotokòl sekirite yo."  
  

Change Healthcare, yon platfòm teknoloji yon bon kantite founisè swen sante nan New 
York itilize, te dekonekte sistèm li yo pandan atak sibènetik la. Depatman Sèvis 
Finansye (Department of Financial Services, DFS) Eta New York te voye yon lèt bay 
konpayi asirans sante yo ak lòt konpayi ki bay benefis sante yo pou asire kontinwite 
swen apre entèripsyon sa yo. Lèt la bay konsèy sou fason yo ta dwe travay avèk 
founisè yo pou evite entèripsyon nan swen, sa ki ka gen ladan sispann sèten kondisyon 
revizyon pou itilizasyon, delè pou kontestasyon, delè pou soumèt reklamasyon yo ak 
verifikasyon kalifikasyon. Lèt sikilè a ankouraje tou konpayi asirans yo pou yo travay ak 
founisè yo pou rezoud pwoblèm nan lajan k ap antre ak soti pou evite entèripsyon nan 
sèvis swen sante yo.  

  
Sirentandan Sèvis Finansye Eta New York la, Adrienne A. Harris, te deklare, "Anba 
lidèchip Gouvènè Hochul, DFS te pran mezi pou asire Nouyòkè yo pa gen entèripsyon 
nan swen oswa yon reta nan resevwa medikaman sou preskripsyon kritik akòz yon 

ensidan sibènetik. Avèk atak sibènetik mechan ak nouvo menas k ap monte yo, 
pwotokòl sekirite sibènetik solid yo pi enpòtan pase sa te janm ye pou kenbe sekirite ak 
solidite sistèm swen sante nou an."  
  
Komisè Sante Eta New York la, Doktè James McDonald, te deklare, "Depatman 
Sante a te travay nan tèt kole ak Depatman Sèvis Finansye ansanm ak lòt ajans patnè 
yo pou evalye enpak epi ede ankouraje kontinwite swen pou sistèm swen sante yo. Li 
evidan ke founisè swen sante yo te priyorize swen pasyan yo pandan atak sibènetik sa 
a epi minimize enpak sou pasyan yo."  
  

Kòm yon rezilta atak sibènetik la, gen kèk founisè kounye a ki pa kapab mande pre-
otorizasyon; angaje nan revizyon similltane oswa retwospektiv; soumèt kontestasyon 
entèn, kontestasyon ekstèn, oswa reklamasyon pou peman nan delè yo mande yo; 
verifye kalifikasyon yon asirans pou pwoteksyon; epi jwenn peman alè pou sèvis swen 
sante. Gouvènè Hochul te mande ajans eta yo pou yo kontwole aktivman enpak 
ensidan sekirite sibènetik sa a.  

  
Ou kapab jwenn yon kopi lèt sikilè a sou sitwèb DFS la.  

